Табиғи ресурстар мен қоршаған ортаны қорғаудың мемлекеттік-құқықтық механизмдері 
Лекциялардың мазмұны

Кіріспе


«Қазақстан Республикасының Табиғи ресурстар мен қоршаған ортаны қорғаудың мемлекеттік-құқықтық механизмдері  арнайы курсын оқытудың мақсаты: бұл объектісі жер қойнауы болып табылатын кең салалы қоғамдық қатынастарды реттейтін дербес құқық саласын зерделеу. Бұл қатынастар жер қойнауын геологиялық зерттеу, жер қойнауын сапалы және кешенді пайдалану мен қорғау, жер қойнауын пайдалы қазбалар өндірумен байланысты емес мақсатты пайдалану және студенттерге жер қойнауы заңдарының қабылдану механизмі жөнінде, және жер қойнауы және жер қойнауын пайдалану заңдардың бұзғандығы үшін заңды жауаптылық түрлері жөнінде білім беру. 

«Табиғи ресурстар мен қоршаған ортаны қорғаудың мемлекеттік-құқықтық механизмдері арнайы курсын оқытудың міндеті: еліміздегі қоғамдық қатынастарды реформалау кезеңіндегі Қазақстан Республикасындағы жер қойнауын пайдаланудың құқықтыө негіздерінің анықтамасы: табиғи ресурстарды (жер қойнауын) пайдалану мен қорғау саласындағы қоғамдық қатынастарды реттейтін заңдар жүйесін зерделеу; Қазақстан Республикасындағы жер қойнауын пайдалануды жүзеге асыру ерекшелігін анықтайтын нормаларға қорытынды (сипаттама) жасау; пайдалы қазбаларды барлау мен өндіру контракттары);жер қойнауы заңдарын орындау (атқару мен сақтау) жөніндегі мемлекеттік органдар, шетел инвесторларының заңды және жеке тұлғаларының әрекеттеріне (қызметіне) құқықтық тәжірибелік қорытынды (сараптама); жер қойнауын пайдалану мен қорғау негіздерін реттеуші заңдар мен өзге де құқықтық актілерді қолдануға үйрету; жер қойнауы туралы заңдарының даму тенденциясын анықтау. 
Алдын-ала оқытылатын пәндердіңм тізімі: Мемлекет және құқық теориясы, экономика теориясы, Азаматтық құқық, Әкімшілік құқығы, Қылмыстық құқық, Қаржылық құқық, Инвестициялық құқық, Экология құқығы, Жер құқығы, Аграрлық құқық. 

Аралас пәндердің тізімі - Салық құқығы (қаржы саласындағы және жер қойнауын пайдалану саласындағы төлемдер мен салықтар), қаржылық және инвестициялық жер қойнауын пайдалануды қаржыландыруға байланысты құқықтық мәселелер және бұл саладағы шетел инвесторлары құқығы, азматтық жер қойнауын пайдалану құқық, субтропиктік тердің арасындағы шарттық қатынас саласында болу, экология құқығы, қоршаған ортаны қорғау саласында.

Табиғи ресурстар құқығының түсінігі мен жалпы сипаттамасы.

Жер қойнауы - топырақ қабатынан, ол жоқ болса - жер бетiнен және теңiздердiң, көлдердiң, өзендердiң және басқа да су айдындарының түбiнен төмен орналасқан, ғылыми-техникалық прогрестi ескере отырып жер қойнауын пайдалану жөнiндегi операцияларды жүргiзуге болатын тереңдiкке созылған жер қыртысының бөлiгi.

Бағалы кен байлығы, пайдалы қазбалар мемлекетіміздің әлеуметтік-экономикалық жағдайында, өнеркәсіп өндірісін үлғайтуда көрнекті орын алады. Мұндағы кеннің жалпы қоры ондаған млрд. тонна болуы мүмкін. Республикамызда бірнеше ірі кенді алқаптар бар. Орталық Қазақстанда оның алып жатқан ауданы 800000 км2. Мүнда көмір, темір, марганец, мыс, вольфрам, мо-либден, қорғасын, мырыш т. б. пайдалы қазба кендері бар. Олардың жалпы саны 5500-дей/ Бүлардың інгіндегі ең ірілері — Қарағанды, Екібастүз кендері. Кенді Алтай үзындығы 500 км, ені 50 км ауданды алып жатыр. Онда мыс, қорғасын, мырыш, алтын, күміс, сирек кез-десетін металл, жанғыш тақтатас кендері бар. Қостанай облысындағы Торғай ойпатының үзындығы 500 км, ені 80 км шамасы. Бүл алқапта жоғары сапалы темір, көмір, асбест, никель, боксит, титан т.б. кендер бар, Оңтүстік Қазақстандағы Қаратау аймағында қорғасын, мырыш, ванадий және фосфорит мол қоры бар. Маңгыстау түбегінен мұнай мен газ өндіріледі. Көкшетау, Ақмола, Семей облыстарында алтын және сирек металдар өндірілетін кендер бар. Кейінгі кездерде Батыс Қазақстан, Маңғыстау облысы, Каспийдің Республикамызға тиісті аймағында, Қызылорда облысының шығысына қарай бай мүнай-газ көздері ашылып отыр. Талдықортан облысындағы Текелі кен орны бүрыннан белгілі. Жамбыл облысында фосфорит, түсті металдар, тас көмір, селитра, т.б. кендер бар. Қазақстан Республикасының барлық облыстарында кен байлықтары бар екені сөзсіз. Оның саны мен сапасын геологиялық іздестірулер ғана белгілеп бере алады.
Жер қойнауының пайдалы қазбалары қайтадан қалпына келмейтін байлыққа жататыны белгілі.
Әр түрлі металл кендері — өндіріс үшін шикізат, мұнай, радиоактивті элементтердің кендері — қуат көзі, көптеген тау жыныстары құрылыс материалдары болып табылады.
Қазба байлықтарды пайдаланудағы кемшіліктер де аз емес Оларды кешеңді, яғни толық пайдалану жүзеге асырылмайды. Таукен өндірістері кеннің өзіндік құнының арзандығына қызығып, кен байлығының қаймағын ғана сыпырып алады, яғни тау жынысының кенге бай жерін ғана пайдаланады. Қосымша кендер үйіндіге кетеді .
Республикамыздың кен байлығы — халқымыздың негізгі байлық көздерінің бірі. Оны неғүрлым халқымыздың йгілігі үшін толығырақ пайдалану — барлық Қазақстан Республикасы азаматтарының мүдделі ісі. Ол үшін қолда бар мүмкіндіктерді, соның ішінде шет елдік заңды үйымдар мен жеке түлғалардың қатысуымен жер қойнауының байлығын пайдалануымыз керек. Бүл салада туындайтын барлық қатынастарды реттейтін жаңа заңдарымыз да бар. Ол заңдардың ережелерін, талаптарын жузеге асыру — мемлекеттік шараларға жатады. Алдымен, Қазақстан Республикасының Жер қойнауы және жер қойнауын пайдалану туралы Заңның және осы заңға байланысты қабылданган ережелер, нүсқаулар мен басқа да заңды актілерді біліп алып, қызметте жүзеге асырып отырса, аталған игілікті іске әр адам өзінің үлесін қосатыны сөзсіз.
Жоғарыда атап өткеніміздей, табиғи ресурстарды, оның ішінде жер қойнауын иеленушілер мен пайдаланушылардың осы саладағы құқықтары мен міндеттері бар. Олар жер қойнауын пайдаланумен қатар оны қорғауды да көздейді. Сол сияқты жер қойнауын пайдалануды, минералдық шикізатты үқсатуды басқаратын органдар-дың лауазымды қызметкерлерінің жер қойнауын қорғау қүқықтары мен міндеттері бар, Жер қойнауы туралы заңдарында баптарында жер қойнауын қорғау қызметі осы заңның арқауы ретінде орын алады немесе тікелей көрсетіледі. Жер қойнауын қорғау мен пайдалануды мемлекеттік бақылау жөнінде арнаулы бөлімде қаралған.
Сонымен жер қойнауын құқықтық қорғау мынадай нысандарда жүзеге асырылады:
1.  Жер қойнауын иеленуді, пайдалануды, минералдық
шикізатты ұқсатуды және қорғауды құқықтық реттеу;
2.  Жер қойнауын  иеленуді,  пайдалану  мен минералдық шикізатты ұқсату және қорғауды жүзеге асыратын мемлекеттік бақылау органдарын қүру;
3.  Жер   қойнауын   қорғау   туралы   заңдарды   бұзғаны үшін заңды жауаптылықты белгілеу.
Жер қойнауын құқықтық қорғаудың негізгі мақсаты жер қойнауын және минералдық шикізатты барынша ұтымды, кешенді пайдалануды жүзеге асыру болып табылады.
Жер қойнауын қорғаудың мынадай қағидалары бар:
І. Жер қойнауын ұтымды және кешенді пайдалану;
2. Жер қойнауын қорғаудың тиімділігін арттыруға бағытталған шараларды көтермелеу;
3.
Қалдықсыз және аз қалдық қалдыратын технологи-
яларды пайдалану;
4.
Жер     қойнауын     пайдалану     және     минералдық шикізатты    ұқсату    жобалары    бойынша    міндетті түрде мемлекеттік экологиялық сараптама жүргізу;
5. Жер қойнауын пайдалану мен қорғау саласында жалпы ұлттық және мемлекетаралық мүдделерді ұштастыру;
б. Жер қойнауы және минералдық шикізатты ұқсату туралы заңдардың талаптарын сақтау.
Таукен құқықтық қатынастары, объектілері мен субъектілері

Жер қойнауы — табиғи ортаның бір бөлігі, ол халық шаруашылығының мұқтаждары мен өзге де мұқтаждарды, оның құрамдас бөліктерін алу арқылы қанағаттандыруға немесе жер асты ғимараттарын орналастыруға, зиянды заттар мен өндіріс қалдықтарын көмуге, сарқынды суды ағызуға пайдаланылуы мүмкін.
Бүл анықтамадағы табиғи ортаның бір бөлігінің құрамдас бөліктерін алу (бөліп алу) деген ұғымнан пайдалы қазбалар және осы табиғи ортаның басқа да пайдалылығын аңғартады. Сондықтан пайдалы қазбалар жер қойнауының құрамдас бөлігі болып табылады және материалдық өндіріс саласында пайдалану үшін өндіріліп, үқсатылуы мүмкін, қатты, сүйық және газ күйіндегі заттарды қамтиды деп түсінік берілген.
Қазақстан Республикасында жер қойнауы пайдаланылатын бөліктерге және пайдаланылмайтын бөліктерге бөлінеді. Екеуі де мемлекеттің жер қойнауы меншік қорына кіреді. Сонымен бірге Қазақстан Республикасында минералдық ресурстар пайдалы қазбалар кен көздерінің, техногендік құрылымдарының (өндіру мен ұқсату қалдықтары) біртүтас мемлекеттік жер қойнауы қорын құрайды.
Жер қойнауы құқықтық қатынастары — жер қойнауы және минералдық шикізатты ұқсату туралы заңдарымен реттелетін қатынастар. Сондықтан да Қазақстан Республикасының жер қойнауы және минералдық шикізатты үқсату туралы заңы осы саладағы қатынастарды екіге бөліп көрсетеді.
Біріншісі — жер қойнауына иелік ету, пайдалану, игеру қатынастары.
Екіншісі — минералдық шикізатты ұқсату қатынастары.
Сондықтан жер қойнауы құқықтық қатынастарының тақырыбын осы аталған қатынастар құрайды. Жер қойнауы баска табиғи ортаның объектілерімен, соның ішінде жер, су, орманмен тығыз байланыста болады. Сондықтан оларды табиғи ортаның құрамдас бөлігі жер қойнауынан бөліп, оларды пайдалану және қорғау жөніндегі қатынастар Қазақстан Республикасының арнаулы заңдарымен реттеледі деп көрсетеді. Бірақ, жер қойнауы туралы заң (жерасты және арасан суларынан басқасы) арнаулы заңдармен реттеледі дейді. Оның себебін көрсетпейді. Қазақстан Республикасының Су кодексі жерасты және арасан суларын су құқықтық қатынастардан бөліп алмайды. Онда жер асты сулары және жер бетіндегі сулар Қазақстан Республикасының су қорына жатқызылған. Соған орай жерасты суларын, арасан суларды сауықтыру мақсатында, соның ішінде курорттық мақсаттарға павдалану көзделген. Жер қойнауын пайдалану түрлері ішінде жерасты және арасан суларды пайдалану жоқ. Бірақ бұл сулар геологиялық зерттеулердің объектісі. Геологиялық зерттеулер аталған жер қойнауын пайдаланудың бір түрі болып саналады. Осы жағдайларды ескере отырып, жерасты және арасан сулар жөніндегі құқықтық қатынастарды екі топқа — жер астындағы, арасан суларды пайдалану құқықтық қатынастарына, сондай-ақ жер астындағы және арасан суларды геологиялық зерттеулер жөніндегі құқықтық қатынастарына жатқызуға болады. Бірінші топтағы су қатынастары су заңдарымен, екінші топтағы су қатынастары жер қойнауы заңдарымен реттеледі, яғни соңғысы жер қойнауы құқықтық қатынастардың тақырыбына жатады.
Жер қойнауы құқықтық қатынастарының объектісіне жер қойнауы жатады. Қазақстан Республикасында жер қойнауы біртүтас мемлекеттік қор болып табылады. Оның пайдаланылатын бөліктері мен пайдаланылмайтын бөліктері де, сондай-ақ, көп тараған және көп тарамаған түрлері де жер қойнауының біртұтас мемлекеттік қорына кіреді. Бірақ, бұдан жер қойнауын пайдалану объектісінде жер қорының мемлекеттік біртүтас қоры және оның жекелеген түрлері бар екенін де ескеру керек. Себебі жер қорының мемлекеттік біртұтас қоры — пайдалануға берілетін тек қана мемлекеттік меншік объектісі. Кәсіпорындарға, мекемелерге, үйымдарға, шетелдік үйымдар мен жеке түлғаларға, оның жер астында немесе жер үстінде орналасқан белгілі түрі беріледі .
Жер қойнауы құқықтық қатынастары субъектілеріне заңда көрсетілген тәртіп бойынша жер қойнауының белгіленген объектісі берілген пайдаланушылар қауымы жатады. Олар жер қойнауының пайдалану түрін белгілі мақсатқа алған күннен бастап субъективті құқықтар мен міндетте ие болады.
Олардың қатарына Қазақстан Республикасында жер қойнауын пайдалануға меншіктің барлық түрлеріндегі аттестацияланған кәсіпорындар, ұйымдар мен мекемелер, сондай-ақ азаматтар жатады. Жер қойнауы радиоактивті шикізатты   өндіру   мен   ұқсату   үшін   тек   мемлекеттік кәсіпорындарға беріледі.
Жер қойнауын контракт немесе концессия жағдайында шетел қатысатын кәсіпорындар, шетелдік занды ұйымдар мен жеке тұлғалар да жер қойнауын пайдалану субъектілері бола алады.
Таукен құқығының қайнар көздері

Жер қойнауын пайдалану жөніндегі қатынастар Жер қойнауы туралы Қазақстан Республикасының заңымен және құқықтық нормаларды қолдануға байланысты қабылданатын ережелермен, нүсқаулармен реттеледі.
Жер қойнауы және жер қойнауын пайдалану жайындағы заңдардың мiндеттерi - Қазақстан Республикасының мүдделерiн және оның табиғи ресурстарын қорғау, Қазақстан Республикасының жер қойнауын тиiмдi пайдалану және қорғау, жер қойнауын пайдаланушылар мүдделерiн қорғау, шаруашылық жүргiзудiң барлық нысандарының бiрдей дамуына жағдай жасау, жер қойнауын пайдалану жөнiндегi қатынастар саласында заңдылықты күшейту мақсатында жүргiзудi реттеу болып табылады.

Жер қойнауымен және жер қойнауын пайдаланумен байланысты құқықтық қатынастар мынадай принциптерге негiзделедi:

1) жер қойнауын ұтымды, кешендi және қауiпсiз пайдалануды қамтамасыз ету;

2) жер қойнауын және қоршаған ортаны қорғауды қамтамасыз ету;

3) республикалық және аймақтық мүдделердiң үйлесуiн қамтамасыз ету;

4) минералдық шикiзат базасын толықтыруды қамтамасыз ету;

5) жер қойнауын пайдалану жөнiндегi операцияларды жариялы түрде жүргiзу;

6) жер қойнауын пайдаланудың ақылы болуы;

7) жер қойнауын пайдалану жөнiнде операцияларды жүргiзуге инвестициялар тарту үшiн қолайлы жағдайлар туғызу.

Жер қойнауы туралы заңдардың міндеттері мынадай: қазіргі және болашақ ұрпақтардың мүдделерін қамтамасыз ету, халық шаруашылығының пайдалы қазбалар жөніндегі қажеттері мен басқа да мұқтаждарын қанағаттандыру үшін жер қойнауын ғылыми негізде, ұтымды, кешенді пайдалану мен қорғау, кәсіпорындардың, ұйымдардың, мекемелер мен азаматтардың құқықтарын қорғау, бүл саладағы заңдылықты нығайту мақсатында жер қойнауын иелену, пайдалану, оған билік ету, оны геологиялық жағынан зерттеу мен минералдық шикізатты ұқсату жөніндегі қатынастарды реттеу.
Жер қойнауын қорғау және минералдық шикізатты үқсатуды мемлекеттік бақылау туралы ереже жергілікті маңызы бар пайдалы қазбалар кендерінің тізімін, жер қойнауын пайдалануды тәртібі туралы ереже, минералдық ресурстарды ұтымды және кешенді пайдаланудың, жер қойнауын қорғаудың мемлекеттік бағдарламасын дайындап, қабылдау қарастырылған. Бүл заң актілері жер қойнауы мен минералдық шикізатты үқсату саласындағы қатынастарды реттеуге өз үлестерін қосады.
Жер   қойнауы   және   жер қойнауын пайдалану туралы   заң  осы   саладағы   қатынастарды   реттейтін тәуелсіз Қазақстан Республикасының үлкен мемлекеттік заңы болып саналады. Онда мынадай мәселелер қаралған: жер қойнауын пайдалану, жер қойнауын пайдалану және оны қорғау, жер қойнауын пайдалану саласындағы    мемлекеттік өкімет пен басқару органдары, жер қойнауын қорғау, жер қойнауын пайдаланғаны үшін төленетін ақы, жер қойнауын геологиялық зерттеу,
пайдалы қазбаларды    өндіретін    кәсіпорындарды, сондай-ақ өзге де мақсаттарға арналған жерасты құрылыстарын жобалау, салу және    пайдалануға беру, жер    қойнауындағы пайдалы    қазбаларды өндіруге және оны өзге мақсаттарға пайдалану, жер қойнауының    жай-күйін   мемлекеттік есепке алу, жер қойнауын    пайдалануға      байланысты жүмыстардың техникалық кауіпсіздігі, жер қойнауын қорғау мен пайдалануды мемлекеттік бақылау, қоғамдық бірлестіктер мен азаматтардың жер қойнауын қорғау, минералдық шикізатты үтымды және кешенді пайдалану жөніндегі шараларды жүзеге асыруға қатысуы, жер қойнауын пайдалану және минералдық шикізатты үқсату мәселелері жөніндегі дауларды шешу, жер қойнауы туралы заңцарды бүзғаны үшін жауаптылық. 
Барлық мүдделi тұлғалардың, оның iшiнде Қазақстан Республикасының заң функцияларын жүзеге асыратын жоғары өкiлдi органының және жергiлiктi өкiлдi органдардың құзыреттi органда:

1) жер қойнауын пайдалану құқығын беруге конкурс өткiзудiң шарттарымен және оның нәтижелерi туралы шешiмнiң мазмұнымен;

2) жасалған келiсiм-шарттар бойынша конкурс шарттарының орындалуымен танысуға құқығы бар.

Тараптар құпия деп таныған ақпаратты Қазақстан Республикасының заң функцияларын жүзеге асыратын мемлекеттiк органдарына, жоғары өкiлдi органы мен жергiлiктi өкiлдi органдарына беру құпиялылық режимдi бұзу болып табылмайды.

Мақсаты қоршаған ортаны қорғау болып табылатын барлық мүдделi қоғамдық бiрлестiктердiң жүргiзiлетiн немесе жоспарланатын жер қойнауын пайдалану жөнiндегi операциялардың қоршаған ортаға әсер етуiне қатысты толық және дұрыс ақпаратты Қазақстан Республикасының Үкiметi белгiлейтiн тәртiппен алуға құқығы бар.

Жер қойнауына меншік құқығы 

Жер қойнауы және оның құрамындағы пайдалы қазбалар Қазақстан Республикасының  Конституциясына  сәйкес мемлекет меншiгi болып табылады. 
      Егер контрактiде өзгеше көзделмеген болса, минералды шикiзат меншiк құқығымен жер қойнауын пайдаланушының меншiгiне жатады (Қазақстан Республикасының мемлекеттiк кәсiпорнына - шаруашылық жүргiзу немесе жедел басқару құқығымен).

Техногендiк минералдық түзiлiмдер мен техногендiк сулар жер қойнауын пайдаланушының меншiгi болып табылады. Техногендiк минералдық түзілімдерді игеру кезiнде жер қойнауын пайдаланушы не жер қойнауын пайдаланушыдан техногендiк минералдық түзiлiмдерге меншiк құқығын алған үшiншi тұлға кен орнын игеру кезiнде салық төленбеген пайдалы қазбалардың қорына мемлекеттiк сараптама жүргiзуге және құзыреттi органмен оны өндiруге келiсiм-шарт жасасуға мiндеттi. 

Мемлекет меншiгiндегi техногендiк минералды түзiлiмдерден алынған пайдалы қазбаларға иелiк ету құқығы контрактыда айқындалады.

Минералды шикiзат, техногендiк минералдық түзiлiмдер мен техногендiк сулар немесе пайдалы қазбалар меншiк құқығымен жер қойнауын пайдаланушының иелiгiнде болса, ол минералды шикiзатқа, техногендiк минералдық түзiлiмдерге, техногендiк суларға немесе пайдалы қазбаларға иелiк етуге, олар жөнiнде Қазақстан Республикасының заңдарында тыйым салынбаған кез келген азаматтық-құқықтық мәмiлелер жасауға хақылы. 

Жер қойнауын пайдалану құқығы — меншік иелерінің жер қойнауы жөніндегі қажеттерін қанағаттавдыру үшін заңға сәйкес жер қойнауының құрамдас белгілі бір бөлігін пайдалануға байланысты қызметтердің жиынтығы. Ол осы салада атқарылатын қызмет ауқымына қарай белгіленген принциптер негізінде құқықтар және міндеттемелермен шектеледі.
Пайдалануға берілетін жер қойнауының түрлері:
1. Геологаялық зерттеу.
2. Барлау.
3. Өндеру.
4. Барлау мен өндіруге байланысты емес жерасты құрылыстарды салу
және пайдалану.
Жер қойнауын пайдалануда басшылыққа алатын принциптердің түрлері мынадай:
1. Жер қойнауын арнайы пайдалануға ақы төлеу;
2. Жер қойнауын ұтымды және кешенді пайдалану;
3. Жер қойнауын  пайдалану  мен  қорғау  шараларын
көтермелеу;
4. Қалдықсыз  және аз  қалдық қалдыратын  технологияларды қолдану;
5. Жер қойнауын пайдалану және минералдық шикізатты үқсату жобалары    бойынша    міндетті түрде мемлекеттік экологаялық сараптама жүргізу;
6. Жер   қойнауын   пайдалану   мен   қорғау   саласында жалпы     үлттық     және     мемлекеттік     мүдделерді үштастыру;
7. Пайдалы қазбалар кен көздерінен кен өндіру және
минералдық     шикізатты     ұқсату     арқылы     жер қойнауы мен қоршаған ортаға келтірілген зиянды өтеу;
8. Жер қойнауын пайдалануға қатысты жүмыстардың қауіпсіздігін сақтау;
9. Жер   қойнауын   пайдаланудың   айналадағы   табиғи ортаға жасайтын ықпалын мөлшерлеу;
10. Жер қойнауы және минералдық шикізатты үқсату туралы заңдардың талаптарын сақтау.
Жер   қойнауын   пайдалану   объектісіне   оның   заңды түрде белгіленген құрамдас бір бөлігі жатады. Оны пайдалану жайы кешенді жүргізілуі де мүмкін.
Жер қойнауын пайдалану құқығы Қазақстан Республикасында аттестацияланған барлық меншік иелеріне және шетелдік үйымдар мен жеке тұлғаларға беріледі. Жер қойнауының бөлігі берілген күннен бастап олар жер қойнауын пайдалану субъектісі болады. Кәсіпорындарды тексеру тәртібін Қазақстан Республикасы Үкіметі белгілейді. Жер қойнауын пайдалану құқығының мазмұны жоғарыда аталған заңда белгіленген жер қойнауын пайдаланушнлардың құқықтары және міндеттерімен астасып жатады. Жер қойнауын қазбалар өндіруге, минералдық шикізатты ұқсату және өзге де мақсаттарға пайдалану шарты арқылы жүзеге асырылады. Оның екі жолы бар.
Біріншісі, жер қойнауын минералдық шикізатты өндіру және ұқсату, өзге де мақсаттарға пайдалану құқығын Қазақстан Республикасы Үкіметі немесе жергілікті өкілді және атқарушы органдары жер қойнауын пайдаланушылармен шарт жасасу жолымен іске асырады.
Екіншісі, жер қойнауын минералдық шикізатты өндіру мен ұқсатуға пайдалану, өзге де мақсаттарға пайдалану шарты жер қойнауын пайдаланушының қолында кен бөлігіне жасалган акт және кәсіпорынның тиісті сараптамадан өткен жобасы болған жағдайда жасалады.
Жер қойнауын пайдалану шартында жер қойнауын пайдаланудың мерзімі, ережелері, оны қорғау жөніндегі шаралар, тараптардың құқықтары мен міндеттері, экологиялық талаптар, шартты бұзғаны үшін жауаптылық, тағы басқа да жер қойнауын заңға сәйкес пайдалану тәртіптері қаралады.
Жер қойнауын пайдалану құқығын жүзеге асыру тәртіптері жер қойнауын пайдалану түрлеріне қарай Жер қойнауы туралы заңдарда көзделген.
Жер қойнауын пайдалану мерзімі уақытша және шексіз болуы мүмкін. Жер қойнауын пайдалану және өндірістің барлық үрдістерінде жер қойнауының жай-күйін мемлекеттік есепке алу, өның ішінде осы саладағы мемлекеттік кадастрларды жүргізу жер қойнауын пайдалану және оны қорғау құқығыя іске асыруға қызмет етеді. Олардың ережелері заңда толық қарастырылған.
Қазақстан Республикасы зандарында көрсетілген реттерде жер қойнауын пайдаланушылардың құқықтары мемлекеттік мүдделерді немесе жер қойнауын басқа да пайдаланушылардың мүдделерін көздеп шектелуі мүмкін.
Жер қойнауын пайдалану құқығын тоқтату мынадай негіздерде жүзеге асырылады:
1. Жер   қойнауын   пайдаланудың   белгіленген   мерзімі
етіп кетсе, не оны пайдалану қажеті болмаса;
2. Қызметкерлер мен халықтың өміріне немесе денсаулыгына қатер төндірсе;
3. Кен   бөлігі   актісінің   немесе   шарттың   ережелері бұзылса;
4. Жер қойнауын пайдаланудың және оны қорғаудың ережелері бұзылған жағдайда;
5. Жер   қойнауы   учаскелерін   басқа   да   мемлекеттік және қоғамдық мүқтаждар үшін қайтып алған реттерде;
6. Егер пайдаланушы  жер қойнауын  пайдалануға  екі
жыл ішінде кіріспесе;
7. Жер   қойнауы   пайдалануға   берілген   кәсіпорындар
немесе   өзге   де   шаруашылық   қызмет   субъектісі жойылған жағдайда.
Жер қойнауына және айналадағы табиғи ортаға зиян келтірген ретте азаматтар өздеріне тиесілі жер учаскелерінің шегінде кең тараған пайдалы қазбалар өндіру мен жер астының суын пайдалану құқығынан айырылуы мүмкін.
Жер қойнауынан пайдалы қазбалар өндіру, өзге де қазбаларды өндіру мен басқа мақсаттар үшін пайдалануға беру тәртібі Жер қойнауы заңдарына сай реттеледі.
Жер қойнауын пайдалану құқығы
Пайдалы қазбаларды ұтымды және кешендi пайдалану - кен орнын игерудiң озық технологияларын пайдалану мен оң iс-тәжiрибесi негiзiнде жер қойнауы ресурстарының барлық түрлерiн экономикалық тұрғыдан тиiмдi игеру.
Жер қойнауын пайдалану жөнiндегi операциялар - жер қойнауын мемлекеттiк геологиялық зерттеуге, барлауға және өндiруге, соның iшiнде жер асты суларын, шипалы балшықты барлауға және өндiруге, жер қойнауын қалдық суларды ағызу үшiн барлауға байланысты жұмыстар, сондай-ақ барлауға және (немесе) өндiруге байланысты емес, жер асты құрылыстарын салу және (немесе) пайдалану жөнiндегi жұмыстар.

Жер қойнауын пайдалану құқығы мынадай операцияларды жүргiзу үшiн берiледi:

1) жер қойнауын Мемлекеттiк геологиялық зерделеу;

2) барлау;

3) өндiру;

4) бiрлескен барлау және өндiру; 

5) барлаумен және (немесе) өндiрумен байланысты емес жерасты құрылыстарын салу және (немесе) пайдалану. 

Жер қойнауын мемлекеттiк геологиялық зерттеу - жер қойнауы жай-күйiнiң мониторингiне, жер қойнауы учаскелерiнiң, сондай-ақ Қазақстан Республикасының жекелеген бөлiктерiнiң және тұтастай бүкiл аумағының геологиялық құрылымын зерттеуге, оларда пайдалы қазбалардың болу перспективаларын iздестiру және iздестiру-бағалау жұмыстарын жүргiзу арқылы анықтауға, жер қойнауын пайдаланудың ақпараттық негiзiн құрайтын мемлекеттiк геологиялық карталар жасауға байланысты жұмыстар (операциялар).

Барлау - пайдалы қазбалардың кен орындарын iздестiруге және оларды бағалауға байланысты жұмыстар (операциялар).

Өндiру - минералдық шикiзатты уақытша сақтауды қоса алғанда, пайдалы қазбаларды жер қойнауынан жер бетiне шығаруға, сондай-ақ техногендi минералдық түзiлiмдерден алуға байланысты жұмыстардың (операциялардың) бүкiл кешенi.

Барлаумен және (немесе) өндiрумен байланысты емес жер асты құрылыстарын салу және (немесе) пайдалануға беру - мұнай мен газды сақтау үшiн жер асты құрылыстарын, сондай-ақ радиоактивтi қалдықтарды, зиянды заттарды және қалдық суларды көму үшiн жер асты инженерлiк құрылыстарын салу және (немесе) пайдалану жөнiндегi жұмыстар.

Жер пайдалану құқығы тұрақты немесе уақытша, иелiктен алынатын немесе алынбайтын, өтемдi және өтемсiз болуы мүмкiн.

Жер қойнауын пайдаланушыға жеке меншiк немесе уақытша жер пайдалану құқығымен тиесiлi жер учаскелерiндегi кең тараған пайдалы қазбаларды өз мұқтажы үшiн өндiру жер қойнауын пайдаланудың тұрақты және өтемсiз құқығы бойынша жүзеге асырылады.

Жер қойнауын пайдалану операцияларының басқа түрлерiнiң бәрi уақытша және өтемдi жер қойнауын пайдалану негiзiнде жүзеге асырылады.

Осы Заңда және басқа заң актiлерiнде негiздерден өзге, ешкiм жер қойнауын пайдалану құқығынан ажыратылмайды.

Жер қойнауын пайдалану құқығының субъектiлерi қазақстандық және шетелдік жеке және заңды тұлғалар болуы мүмкiн.

Жер қойнауын тұрақты пайдаланушылар - олардың жер қойнауын пайдалану құқығының мерзiмсiз сипаты бар тұлғалар.

Жер қойнауын уақытша пайдаланушылар - жер қойнауын пайдалану құқығы белгiлi бiр мерзiммен шектелген тұлғалар.

Жер қойнауының жекелеген учаскелерін пайдалану Қазақстан Республикасы Үкіметінің шешімі бойынша елдің қауіпсіздігі мен қоршаған ортаны қорғауды қамтамасыз ету мақсатында шектелуі немесе тыйым салынуы мүмкін.

Елді мекендердің аумақтарында, қала маңы аймақтарында өнеркәсіп, көлік және байланыс объектілерінде жер қойнауларын пайдалануға, егер мұндай пайдалану адамдардың өмірі мен денсаулығына қатер төндіруі, шаруашылық объектілеріне немесе қоршаған ортаға залал келтіруі мүмкін болатын жағдайларда Қазақстан Республикасы Үкіметінің шешімі бойынша ішінара немесе толық тыйым салынуы мүмкін.

Ерекше қорғалатын аумақтардың шектеріндегі жер қойнауларын пайдалану Қазақстан Республикасының ерекше қорғалатын аумақтары туралы заңдарына сәйкес жүзеге асырылады.

Жер қойнауын пайдалану құқығы:

1) жер қойнауын пайдалану құқығын беру;

2) жер қойнауын пайдалану құқығын өзгеге беру;

3) жер қойнауын пайдалану құқығы әмбебап құқықтық мұрагерлiк тәртiбiмен ауысу жолымен пайда болады.

Жер қойнауын пайдалану құқығын беру тұлғаға жер қойнауын пайдалану құқығын мемлекеттiң тiкелей беруiн бiлдiредi.

Жер қойнауын пайдалану құқығын өзгеге беру жер қойнауын пайдалану құқығын тұлғаға басқа жер қойнауын пайдаланушының беруiн көрсетедi.

Жер қойнауын пайдалану құқығының әмбебап құқықтық мұрагерлiк тәртiбiмен көшуi заңды тұлғаның қайта құрылуы кезеңiнде құқықтық мұрагерде жер қойнауын пайдалану құқығының пайда болғанын бiлдiредi.

Барлауға, өндiруге, бiрлескен барлау мен өндiруге жер қойнауын пайдалану құқығын беру контракт жасасу арқылы жүргiзiледi.

Барлау, өндiру немесе бiрлескен барлау мен өндiру жөнiндегi операцияларды жүргiзуге арналған келiсiм-шарт конкурс өткiзудiң нәтижелерi негiзiнде жасалады.

Конкурс өткiзбей тiкелей келiссөздер негiзiнде:

1) барлауға арналған келiсiм-шарттың негiзiнде коммерциялық табумен байланысты өндiруге жер қойнауын пайдалану құқығын алуға айрықша құқығы бар тұлғамен бiрлесiп өндiру жөнiндегi операцияларды жүргiзуге;

2) барлаумен және (немесе) өндiрумен байланысты емес жер асты құрылыстарын салу және (немесе) пайдалануға беру жөнiндегi операцияларды жүргiзуге;

3) ұлттық компаниямен бiрлесiп барлау және (немесе) өндiру жөнiндегi операцияларды жүргiзуге келiсiм-шарттар жасалады. 

Келiсiм-шарт аумағында немесе одан тыс жерлердегi барлаумен және (немесе) өндiрумен байланысты емес және радиоактивтi қалдықтарды, зиянды заттарды және ағынды суларды көмуге арналған жер асты құрылыстарын салу және (немесе) пайдалануға беру үшiн жер қойнауын пайдалану құқығын беру қоршаған ортаны қорғау саласындағы уәкiлетті органмен келiсiм бойынша жер қойнауын зерттеу және пайдалану жөнiндегi уәкiлеттi органның жазбаша рұқсаты негiзiнде Қазақстан Республикасының Үкiметi белгiлеген тәртiппен жүзеге асырылады. 

Барлаумен және (немесе) өндiрумен байланысты және барлауға және (немесе) өндiруге арналған келiсiм-шарттардың жұмыс бағдарламаларына құрамдас бөлiк болып кiретiн жер асты құрылыстарын салуға және (немесе) пайдалануға беруге жер қойнауын пайдалану құқығын беру талап етiлмейдi. 

Кең таралған пайдалы қазбаларды барлауға, өндiруге немесе бiрлескен барлау мен өндiруге үшiн жер қойнауын пайдалану құқығын беру облыстық (республикалық маңызы бар қаланың, астананың) атқару органымен контракт жасасу жолымен жүргiзiледi.

Жер қойнауын мемлекеттiк геологиялық зерттеу үшiн жер қойнауын пайдалану құқығын беру жер қойнауын зерттеу және пайдалану жөнiндегi уәкiлеттi органмен жер қойнауын мемлекеттiк геологиялық зерттеу жөнiндегi операцияларды жүргiзуге шарт жасасу жолымен жүргiзiледi. 

Кең таралған пайдалы қазбаларды және жерасты тұщы суларын өз қажетi үшiн өндiруге арнап жер қойнауын пайдалану құқығын беру, қойнауында кең тараған пайдалы қазбалар мен жерасты сулары бар жер учаскесiн жеке меншiкке немесе жер пайдалануға берумен бiр мезгiлде қатар жүргiзiледi. Жер учаскесiн уақытша пайдалануға берген кезде кең тараған пайдалы қазбалар мен жерасты суларын өз қажетiне пайдалану шарттары уақытша жер пайдалану туралы шартта көрсетiлуi мүмкiн.

Жер қойнауын пайдалану құқығы бiрнеше тұлғаға берiлуi мүмкiн. Осындай беру жағдайында мұндай тұлғалар жер қойнауын пайдалану құқығының бiрлескен иелерi болып табылады. Мұндай тұлғалардың өзара құқықтары мен мiндеттерi, сондай-ақ құзыреттi органға қатысты құқықтары мен мiндеттерi контрактiде айқындалады. Жер қойнауын пайдалану құқығының бiрлескен иелерi контрактiнiң негiзiнде туындайтын мiндеттемелер бойынша ортақ жауапты болады. 

Жер қойнауын пайдаланушының жер қойнауын пайдалану құқығын ақылы не тегiн негiзде басқа тұлғаға iшiнара немесе толықтай беруi, құрылатын заңды тұлғаның жарғылық қорына жарна ретiнде берудi, жер қойнауын пайдалану құқығын жер қойнауын пайдаланушының банкроты кезiнде конкурстық өндiрiс процесiнде не жер қойнауын пайдаланушыларды - мемлекеттiк кәсiпорындарды жекешелендiру процесiнде сатылатын мүлiктiк кешен құрамында берудi, сондай-ақ жер қойнауын пайдалану құқығын кепiлге берудi қоса алғанда, құзыреттi органның рұқсатымен жүзеге асырылады. Құзыреттi органның рұқсаты немесе рұқсат беруден дәлелдi бас тартуы өтiнiш берген күннен бастап қырық бес күн iшiнде берiледi.

Жер қойнауын пайдалану құқығы кепiлге қойылып алынған кредит келiсiм-шартпен көзделген жер қойнауын пайдалану мақсаттарына ғана пайдаланылуға тиiс. 

Жер қойнауын пайдалану құқығының кепiлiмен қамтамасыз етiлген мiндеттемелер орындалмаған немесе тиiсiнше орындалмаған кезде кепiлге салынған мүлiктi өндiрiп алу айналымы Қазақстан Республикасының заңдарында белгiленген тәртiппен жүргiзiледi. 

Жер қойнауын пайдалану құқығын сот қарауынан тыс мәжбүрлi түрде iске асыру кезiнде мемлекеттiк органдардың кепiлге алынған мүлiктi сот қарауынан тыс өткiзу рәсiмiн тоқтата тұруға және жер қойнауын пайдалану құқығына, соның iшiнде кепiлге алынған мүлiкке тыйым салу жолымен шара қолдануға құқығы жоқ. 

Құзыреттi органның нақты тұлғаға жер қойнауын пайдалану құқығын беруге рұқсаты осындай әрбiр жағдайда жеке берiледi. контрактта жер қойнауын пайдаланушының қалауымен жер қойнауын пайдалану құқығын басқа тұлғаға беруге жер қойнауын пайдаланушының жалпы рұқсатын белгiлеуге жол берiлмейдi. 

Жер қойнауын зерттеу және пайдалану жөнiндегi уәкiлеттi органмен контракттың негiзiнде жер қойнауын пайдаланушыға берiлген жер қойнауын мемлекеттiк геологиялық зерделеуге деген жер қойнауын пайдаланушының құқығын беру осы органның келiсiмiмен жүргiзiле алады.

Өз мұқтажын қанағаттандыруға қажеттi кең тараған пайдалы қазбаларды және жерасты суларын барлауға, өндiруге және бiрлескен барлау мен өндiруге жер қойнауын пайдалану құқығын беру астында кең тараған пайдалы қазбалары немесе жерасты сулары бар жер учаскесiн жеке меншiкке немесе жердi пайдалануға берумен қатар жүргiзiледi. Жер учаскесiн уақытша жер пайдалануға берген ретте, кең тараған пайдалы қазбалар мен жерасты суларын өз мұқтажын қанағаттандыру үшiн пайдалану шарттары уақытша жер пайдалану туралы шартта ескерiлуi мүмкiн. 

Өз мұқтажын қанағаттандыруға қажеттi кең тараған пайдалы қазбаларға және жерасты суларына арналған жер қойнауын пайдалану құқығын астында олар жатқан жер учаскесiнсiз беруге жол берiлмейдi.

Жер қойнауын пайдалану құқығын беру жөнiндегi барлық шығыс, егер беру шартында өзгеше көзделмесе, жер қойнауын пайдаланушыға жүктеледi.

Жер қойнауын пайдаланушының контрактыға қандай болсын қатысы сақталып қалатын кезге дейiн ол және жер қойнауын пайдалану құқығы ауысқан тұлға контракт бойынша ортақ жауапкершiлiкте болады.

Жер қойнауын мемлекеттік геологиялық зерттеудi заңдарға сәйкес жер қойнауын мемлекеттiк геологиялық зерттеуге жер қойнауын пайдалану құқығы берілген жеке және заңды тұлғалар жүргiзе алады.

Жер қойнауын мемлекеттік геологиялық зерттеуді жүргiзу кезiндегi жұмыстар (операциялар) өңiрлiк және геологиялық-түсіру жұмыстарын, геологиялық, геофизикалық, геохимиялық, гидрогеологиялық зерттеулер жүргiзудi, iздестiру, iздестiру-бағалау, iздестiру-барлау және барлау жұмыстарын, мемлекеттік геологиялық карталар жасауды, жер қойнауын зерттеу және пайдалану саласындағы қолданбалы ғылыми зерттеулердi, өздiгiнен ағып шығатын гидрогеологиялық және мұнай ұңғымаларын жоюды және консервациялауды қамтуы мүмкiн.

Барлаумен және (немесе) өндiрумен байланысты емес жерасты құрылыстарын салуды және (немесе) пайдалануды жүзеге асырудың ерекшелiктерiн, сондай-ақ барлаумен және (немесе) өндiрумен байланысты емес жерасты құрылыстарын салуға және (немесе) пайдалануға арналған жер қойнауын пайдалану құқығын беру тәртiбiнiң ерекшелiктерiн Қазақстан Республикасының Үкiметi белгiлейдi.

Барлаумен және (немесе) өндiрумен байланысты емес жерасты құрылыстарын салуды және (немесе) пайдалануды жүргiзудiң шарттары мен тәртiбi контрактiмен айқындалады.

Барлаумен және (немесе) өндiрумен байланысты емес жерасты құрылыстарын салуға және (немесе) пайдалануға, егер Қазақстан Республикасының заңдарында өзгеше көзделмесе, осы Заңның өндiруге қатысты нормалары қолданылады.

Таукен құқығы саласындағы Контрактылар 

Жер қойнауын пайдалану жөнiндегi операцияларды жүргiзу үшiн келiсiм-шарттардың мынадай түрлерi қолданылады:

1) өнiмдi бөлу туралы;

2) концессия туралы;

3) мердiгерлiк және өтемдi қызметтер көрсету (сервистiк келiсiм-шарт) туралы.
      Жер қойнауын пайдалану жөнiндегi нақты операциялар талаптарына және басқа да мән-жайларға байланысты келiсiм-шарттардың аралас және өзге де түрлерiне жол берiледi.

Келiсiм-шарт талаптарының Қазақстан Республикасына қатысты тиiмдiлiгi конкурстық ұсыныс талаптарымен салыстырғанда аз болуы мүмкiн емес. Бұл ретте салық салу ережелерi Қазақстан Республикасының салық заңдарына сәйкес белгiленедi. Келiсiм-шарт талаптарында жер қойнауын пайдаланушының қабылдаған мiндеттерiн орындамағаны үшiн, оның iшiнде қазақстандық мазмұн бойынша да, тұрақсыздық айыбы (айыппұлдар мен өсiмпұлдар) көлемi көрсетiлуге тиiс. 

Тараптар келiсiм-шартты жасасқан кезде жер қойнауын пайдаланушы келiсiм-шарт бойынша жұмыстарды орындауға тартылатын қазақстандық персоналға төлейтiн, Қазақстан Республикасы Ұлттық Банкiнiң қайта қаржыландыруының ресми ставкасын негiзге ала отырып жыл сайын индекстелетiн жалақының деңгейiн келiседi.

Бiрлескен барлау мен өндiру жөнiндегi жұмыстарды (операцияларды) жүргiзуге арналған келiсiм-шартты жасасу кезiнде тараптар барлау жөнiндегi операцияларды жүргiзуге байланысты шарттарды келiсуi мүмкiн. Өндiру жөнiндегi жұмыстарды (операцияларды) жүргiзуге байланысты талаптар не бiрлескен барлау мен өндiру жөнiндегi жұмыстарды (операцияларды) жүргiзуге арналған келiсiм-шартты жасасу кезiнде не коммерциялық табу жасалғаннан кейiн келiсiлуi мүмкiн. 

Барлауға контракт алты жылға дейiнгi мерзiмге жасалады. Мердiгер контрактiде, жұмыс бағдарламасында және жылдық жұмыс бағдарламаларында белгiленген мiндеттемелердi орындаған жағдайда мердiгердiң контрактiнiң қолданылу мерзiмiн ұзартуға құқығы бар. контрактiнiң қолданылу мерзiмi әрбiр кезеңi ұзақтығы екi жылға дейiн болып екi рет ұзартылуы мүмкiн. Егер мердiгер мерзiмдi ұзарту үшiн контрактiнiң қолданылу мерзiмi аяқталғанға дейiн үш айдан кешiктiрмей өтiнiш жасаған болса, барлауға контрактiнiң мерзiмi ұзартылуы мүмкiн.

Өндiруге арналған келiсiм-шарт - жиырма бес жылға дейiнгi мерзiмге, ал пайдалы қазбаларының қорлары мол және бiрегей кен орындары бойынша қырық бес жылға дейiнгi мерзiмге жасалады. Өндiруге арналған келiсiм-шарттың мерзiмi, егер жер қойнауын пайдаланушы мерзiмдi ұзарту үшiн келiсiм-шарттың қолданылу мерзiмi аяқталғанға дейiн он екi айдан кешiктiрмей өтiнiш жасаса, ұзартылуы мүмкiн. 

Бiрлескен барлау мен өндiруге контракт мүмкiн болатын ұзарту мерзiмдерi ескерiле отырып, барлау мен өндiрудiң мерзiмiн қамтитын мерзiмге жасалады. 

Пайдалы қазба табылған жағдайда контрактiнiң қолданылу мерзiмiн коммерциялық табуды бағалау үшiн мердiгердiң қажет кезеңге ұзартуға құқығы бар.

Контрактiлiк аумақтың шегiнде жер қойнауының бiр-бiрiмен өзара аралас ретiнде де, бөлек те бiр учаскесi немесе жер қойнауының бiрнеше учаскесi болуы мүмкiн. Контрактiлiк аумақтың шегiнде бөлiнетiн жер қойнауы учаскесi (жер қойнауы учаскелерi) белгiлi бiр тереңдiкпен шектелiне алады (шектелiнуi мүмкiн).

Егер барлауды және (немесе) өндiрудi жүргiзген кезде кен орны географиялық шекараларының (құрлықта немесе теңiзде орналасқанына қарамастан) көрсетілген геологиялық немесе тау-кендiк бөлудегi келісім-шарттық аумақ шегінен шығып кеткенi байқалса, онда оны кеңейту туралы мәселені құзыреттi орган конкурс өткiзбестен келісім-шарт талаптарын өзгерту арқылы шешуге тиіс.

Контракт мынадай жағдайларда: 
1) сот тәртiбiмен Құзыреттi органға осы тұлғамен Контракт жасауға шешiм қабылдауға ықпал еткен көрiнеу жалған ақпарат беру фактiсi анықталған жағдайда; 

2) сот тәртiбiмен конкурсты жүргiзуге не жер қойнауын пайдалану құқығын алуды ұтып алған үмiткермен оған басқа үмiткерлердiң алдында заңсыз басымдықтар беру мақсатында Контракт жасасуға қатысушы лауазымды адамдардың арасында сөз байласу, бюджетке төленетiн төлемдердiң шарттарын ырықтандыру және олардың мөлшерiн азайту фактiлерi анықталған жағдайда; 

3) қолданылуы Контракт жасасуға тiкелей ықпал еткен шарттың күшiн сот тәртiбiмен жою кезiнде жарамсыз деп табылады. 

Контрактiнi жарамсыз деп тану үшiн соттың осы баптың 1-тармағында көрсетiлген фактiлердiң болғандығын растайтын шешiмiнiң немесе үкiмiнiң заңды күшiне енуi негiз болып табылады. Контракт ол жасалған кезден бастап жарамсыз деп есептеледi. 
Сот тәртiбiмен оның негiзiнде жер қойнауын пайдалану құқығын беру және қайта ресiмдеу жүзеге асырылған шартты жою не бұзу Контрактiнiң өзiнiң емес, жер қойнауын пайдалану құқығын осындай берумен байланысты қабылданған өзгерiстер мен толықтырулардың жарамсыздығына әкелiп соғады.


Жер қойнауын қорғау шаралары

Жер қойнауын қорғау - Қазақстан Республикасының жер қойнауы және жер қойнауын пайдалану туралы заңнамасында көзделген, жер қойнауын пайдалану жөнiндегi операцияларды жүргiзу кезінде жер қойнауының ластануын болғызбауға және жер қойнауын пайдалану жөнiндегi операциялардың қоршаған ортаға зиянды әсерiн азайтуға бағытталған iс-шаралар жүйесi.

Жер қойнауын қорғау, геологиялық зерттеу, минералдық шикізатты өндіру, ұқсату және жаратумен айналысатын минералдық шикізат кешені салаларының жүмыс істеуіне байланысты туындайды.

Геологиялық, гидрогеологиялық, инженерлік-геологиялық және технологиялық зерттеудің сенімділігі жер қойнауын қорғауға негіз болады.
Жер қойнауын қорғаудың міндеітері: пайдалы қазбалар мен құрамдас бөліктерінің толық алынуын және олардың ұтымды әрі кешенді пайдаланылуын қамтамасыз ету, ландшафтар мен жекелеген геоморфологаялық құрылымдарды сақтау мен қалпына келтіру, сондай-ақ жер қойнауы үстіңгі қабатының жер сілкіністерінің әсеріне орай опырылуына, қызып кетуіне, шөгуіне жол бермейтін деңгейде сақтау болып табылады.
Жер қойнауының негізгі обьектілеріне минералдық шикізат қорларының барлық көздері мен түрлері, өндірістік циклдің барлық сатылары (геологиялық зерт-теу, минералдық шикізатты өндіру, ұқсату және сақтау, қалдықтарды кәдеге жарату) жатады.
Жер қойнауын қорғау саласында заңның негізгі талаптары мен пайдалы қазбалар кені алыптарында құрылыс салу, олар жатқан жерде пайдалы қазбаларды өндіруге қатысы жоқ жерасты құрылыстарын орналастыру шарттары  белгіленеді.
Минералдық шикізатты ұқсату ережелеріне минералдық шикізатты үқсату технологияларын жасауға, минералдық шикізатты ұқсату объектілерін жобалауға, салуға және пайдалануға беруге және аталған шикізатты үқсату негізінде оны үтымды және кешенді пайдалану деңгейіне қойылатын негізгі талаптар жатады.
Сонымен бірге бүл ережелер минералдық шикізатты кешенді үқсатудың қалдықсыз технологияларын жасау жөніндегі бағдарламасы болуын талап етеді.
Жер қойнауын пайдалануға байланысты жүмыстарды техникалық жағынан қауіпсіз жүргізуді қамтамасыз ету жер қойнауы қүқығының негізгі ережелеріне жатады. Бүл саладағы қауіпсіздікті сақтау  жер қойнауын пайдалану мен минералдық шикізатты ұқсату үрдісінің барлық сатысына тиісті мәселе.
Жер    қойнауын    пайдалануда   техника   қауіпсіздігін сақтай отырып, жұмысты дәйекті жүргізуге, сондай-ақ жер қойнауын пайдалану мен минералдық шикізатты ұқсату кезінде техника қауіпсіздігі жөніндегі ережелер мен нормаларды сақтауға рұқсатты Өнеркәсіпте жұмысты қауіпсіз жүргізуді қадағалау және кен қадағалау жөніндегі мемлекеттік комитеті мен оның органдары беріп, істің барысын бақылайды. Жер қойнауына қатысты жұмыстардың техникалық қауіпсіздігін бұлжытпай жүзеге асыру басқару органдарының құзыреттерімен тығыз байланысты.
Құзыреттi орган барлауға, өндiруге немесе бiрлескен барлау мен өндiруге жер қойнауын пайдалану құқығын алуға жер қойнауы учаскелерiнiң тiзбесi бойынша, сондай-ақ конкурс талабы ұлттық компанияның үлестiк қатысуы болып табылатын жер қойнауы учаскелерiнiң тiзбесi бойынша конкурс өткiзедi.

Жер қойнауын пайдалану құқығын алуға арналған конкурсты осы Заңға сәйкес және Қазақстан Республикасының Үкiметi белгiлейтiн тәртiппен құзыреттi орган жүргiзедi.

Барлауды, өндiрудi және бiрлескен барлау мен өндiрудi жүргiзу құқығын беру:

қазақстандық кадрларды, оның iшiнде олардың санаттарын және жер қойнауын пайдалану жөнiндегi операцияларды жүргiзу деңгейiн ескере отырып тарту жөнiндегi;

жер қойнауын пайдалану жөнiндегi операцияларды жүргiзу кезiнде мердiгерлiк жұмыстарға тауарлары, жұмыстары және көрсететiн қызметтерi мемлекеттiк және (немесе) халықаралық стандарттарға сәйкес болған жағдайда қазақстандық өндiрушiлердi Қазақстан Республикасының Үкiметi белгiлеген тәртiппен конкурстық негiзде тарту жөнiндегi;

жоғары технологияларды, жаңа және өңдеушi өндiрiстердi, магистральды және өзге де құбырларды дамыту мен пайдалану, инфрақұрылымдық және өзге де объектiлердi тұрғызу мен бiрлесiп пайдалану жөнiндегi мiндеттемелердi әлеуеттi қатысушылар қабылдаған кезде жүзеге асырылады.

Барлауға, өндiруге не бiрлескен барлау мен өндiруге жер қойнауын пайдалану құқығын алуға конкурс ашық және жабық болуы мүмкiн.

Ашық конкурсты өткiзудiң шарттары жариялануға, ал жабығынікі - барлық ықтимал қатысушылардың назарына жеткiзiлуге тиiс.

Конкурсқа қатысуға тiлек бiлдiрген барлық тұлғалардың конкурсты өткiзудiң тәртiбiне байланысты ақпаратты алуға құқығы бар.

Конкурсты өткiзу туралы хабарламаларда мыналар болуы тиіс: 1) оның өткiзiлетiн уақыты мен орны, сондай-ақ өтiнiмдер берудің мерзiмi;                2) конкурстың негiзгi шарттары; 3) жер қойнауын пайдалану жөнiндегi операцияларды жүргiзу үшiн ұсынылу көзделген жер қойнауы учаскелерiнiң орналасқан жерiн көрсету.

Хабарламада сондай-ақ жазылым бонусының ең төменгi мөлшерi, геологиялық ақпарат пакетiнiң, құзыреттi орган белгiлейтiн конкурсқа қатысу құқығына арналған жарнаның құны көрсетiледi. Құзыреттi орган тиiстi мемлекеттiк органдармен келiсе отырып, Қазақстан Республикасының заңдарында белгiленген тәртiппен келiсiм-шарттық мiндеттемелерде қолданылатын қазақстандық мазмұн бойынша республика қажетiнiң ең төменгi проценттiк мөлшерiн айқындайды. 

Жер қойнауын пайдалану мен қорғауды мемлекеттік реттеу.

Жер қойнауын пайдалану және оны қорғау, минералдық шикізатты ұқсату саласындағы мемлекеттік өкілді кен басқару органдарына Парламент, жергілікті өкілді және атқарушы органдар, Қазақстан Республикасының Үкіметі, Геология және жер қойнауын қорғау комитеті жатады.
Парламент Конституцияға сәйкес жер қойнауына мемлекет меншігі шегіндегі құзыретін іске асырып, соның ішінде осы меншікті пайдалану, иелену мен билік ету қүқығына байланысты заңдарды қабылдайды.
Жер қойнауын пайдалану және оны қорғау, минералдық шикізатты ұқсату саласындағы басқа мемлекеттік өкімет пен басқару органдары Жер қойнауы және минералдық шикізатты ұқсату туралы заңдарға, осы аталған органдар туралы Қазақстан Республикасы заңдарында көрсетілген ережелерге сәйкес өз қүзыреттерін іске асырады. Олар өздерінің құзыретін іске асыру кезінде Жер қойнауы заңының принциптері мен жер қойнауын қорғау талаптарын ескеруге міндетті. Жер қойнауын қорғау мен пайдалануды мемлекеттік бақылауды, жалпы және арнаулы құзыретті мемдекет органдарының жүйесі жүзеге асырады. Жалпы қүзыретті органдарға өкілді және атқарушы органдар, арнаулы қүзыретті органдарға — Геология және жер қойнауын қорғау комитеті мен оның органдары жатады.
Жер қойнауын қорғау мен пайдалануды мемлекеттік бақылау туралы, кәсіпорындардың геологиялық және маркшейдерлік қызметтері туралы Қазақстан Республикасы Үкіметі бекіткен ережелер бар.
Аталған мемлекеттік бақылаудың мазмұны мен міндеттері жер қойнауын қорғау және минералдық шикізатты ұқсату әрі кешенді пайдалану туралы заңдарда белгіленген.
Арнаулы құзыретті бақылау органдары мемлекеттік бақылау органдарына және өндірістік бақылау органдарына бөлінеді.
Жер қойнауын қорғау мен пайдалануды мемлекеттік бақылау органдары Жер қойнауы заңдарын бұзылуын жою туралы нұсқау беруге, егер геологаялық зерттеу жөніндегі жұмыстар бекітілген жобаларға сәйкес келмесе, немесе мемлекеттік тіркеуден өткізілмей жүргізілсе, сондай-ақ осы жұмыстарды жүргізудің тәртібін белгілейтін ережелер мен нормалар бұзылған реттерде, ол жүмыстарды тоқтатуға, минералдық шикізатты өндіру мен үқсату Жер қойнауы заңдарын талаптары бұзылған реттерде, жер қойнауын пайдалануды жер қойнауы туралы заңдардың талаптарын бұза отырып жүзеге асырушы кәсіпорындар мен үйымдардың лауазымды адамдарына белгіленген тәртіп бойынша айып салу түрінде әкімшілік жазалау шараларын қолдануға, кәсіпорындар мен үйымдар әкімшілігінің ал-дына оларға тәртіптік ықпал ету шараларын қолдану мәселелерін қоюға, сондай-ақ кінәлілерді қылмыстық және материалдық жауапқа тарту үшін материалдарды тергеу органдарына беруге құқығы бар.
Жер қойнауын қорғауды, материалдық шикізатты үтымды жәие кешенді пайдаланудың өндірістік бақылауын кәсіпорындарда технологиялық қызметкерлер мен техникалық бақылау бөлімі қамтамасыз етеді.
Қогамдық бірлестіктер мен азаматтар жер қойнауын қорғау, минералдық шикізатты ұтымды және кешенді пайдалану жөніндегі шараларды жүзеге асыруға қатысады және бақылау органдарына жәрдемдеседі.
Жер қойнаулары туралы қатынастарда туындайтын дауларды соттар Қазақстан Республикасының зандарында белгіленген тәртіппен шешеді.
Қазақстан Республикасы мен басқа мемлекеттер арасындағы жер қойнауын пайдалану және минералдық шикізатты үқсату саласындағы дауларды тараптардың өкілдерінен қүралған комиссия қарайды.
Комиссия мәмілелі шешімге келе алмаған ретте даулар аралық іс қарау тәртібімен қаралуы мүмкін.
Жер қойнауы және минералдық шикізатты үқсату туралы заңдарды бүзғаны үшін жауаптылықтарды жер қойнауына мемлекеттік меншік қүқығына және жер қойнауы мен минералдық шикізатты үқсату туралы заңның басқа ережелерін бүзғаны үшін деп екіге бөлуге болады.
Аталған мәмілелерді жасауға, сондай-ақ жер қойнауы және минералдық шикізатты үқсату туралы зандарды басқадай бүзуға кінәлы адамдар занда көрсетілген тәртіптік, материалдық, әкімшілік, қылмыстық жауапқа тартылады. Кінәлі адамның басқа жауапқа тартылуы оны материалдық жауаптылықтан құтқармайды.
Қазақстан Республикасының Үкiметi:

1) мемлекеттiк меншiк объектiсi ретiнде жер қойнауының мемлекеттiк қорын басқаруды ұйымдастырады;

2) кен орындарын игерудiң оң iс-тәжiрибесiн негiзге ала отырып, жер қойнауын пайдалану және қорғау ережелерiн белгiлейдi;

3) минералды шикiзаттың стратегиялық және тапшы түрлерiне деген мемлекеттiң қажеттiлiгiн қанағаттандыруға арналған жер қойнауы учаскелерiн анықтайды, ұлттық қауiпсiздiктi, қоршаған ортаның сақталуын, халықтың қауiпсiздiгiн қамтамасыз ету мақсатында жер қойнауын пайдалануға шек қояды, болашақ ұрпақ мүддесiне орай минералды шикiзат қорларын сақтау үшiн жер қойнауы учаскелерiн консервациялайды; 

4) кең тараған пайдалы қазбалардың тiзбесiн анықтайды;

5) өндiрушi өнеркәсiптiң әртүрлi салаларында қызметтi жүзеге асыратын жер қойнауын пайдаланушылар үшiн арнайы төлемдер мен салықтардың төлеу тәртiбiнiң ерекшелiктерiн белгiлейдi;

6) контрактылар жасасу тәртiбiн белгiлейдi;

7) конкурсқа шығарылуға тиiс, кең таралған пайдалы қазбалары бар жер қойнауы учаскелерiн қоспағанда, жер қойнауы учаскелерiнiң тiзбесiн, оның iшiнде ұлттық компанияның қатысу үлесi бар жер қойнауы учаскелерiнiң тiзбесiн бекiтедi; 

8) модельдiк контрактылар әзiрлейдi және бекiтедi;

9) кең таралған пайдалы қазбалардан басқа жер қойнауын пайдалануға контрактылар жасайтын және орындайтын құзыреттi органды айқындайды;
      11) республикалық және халықаралық маңызы бар мемлекеттiк табиғи-қорық қорының геологиялық, геоморфологиялық және гидрогеологиялық объектiлерiнiң тiзбесiн бекiтедi және ерекше қорғалатын табиғи аумақтарда оларды шаруашылыққа шектеп пайдаланудың тәртiбiн белгiлейдi, сондай-ақ экологиялық, ғылыми, мәдени және өзге де жағынан ерекше құнды, республикалық маңызы бар ерекше қорғалатын табиғи аумақтар санатына жатқызылған жер қойнауы учаскелерiнiң тiзбесiн бекiтедi;

12) Қазақстан Республикасында өндiрiлетiн, мемлекеттiк және (немесе) халықаралық стандарттарға сәйкес келетiн және жер қойнауын пайдалану жөнiндегi операцияларды жүргiзу кезiнде пайдалану үшiн немесе келiсiм-шартпен байланысты iлеспе қызмет үшiн мiндеттi түрде конкурстық негiзде алынуға тиiстi тауарлардың, жұмыстардың және көрсетiлетiн қызметтердiң тiзiлiмiн жүргiзу тәртiбiн бекiтедi; 

13) келiсiм-шарттар шарттарының орындалуын қадағалаудың мониторингiн және оны бақылауды жүзеге асырудың тәртiбiн айқындайды.

14) пайдалы қазбалар жатқан алаңдарда құрылыс салуға рұқсат беру тәртiбiн айқындайды;

15) жер қойнауына зиянды заттарды, радиоактивтi қалдықтарды көму және қалдық суларды ағызу тәртiбiн айқындайды.

Құзыреттi органның атқаратын қызметтерiне мыналар кiредi:

1) барлау, өндiру және бiрлескен барлау мен өндiру жүргiзуге жер қойнауын пайдалану құқығын беру үшiн конкурс дайындау және ұйымдастыру;
      2) контрактiнiң шарттары туралы жер қойнауын пайдаланушымен келiссөздер жүргiзу, жер қойнауын пайдаланушымен бiрлесiп контрактiнiң жобасын дайындау;

3) жер қойнауын мемлекеттiк зерттеу жөнiндегi жұмыстарды жүргiзуге арналған жобалық-сметалық құжаттаманың сараптамасын қоспағанда, келiсiм-шарттық құжаттардың жобаларына сараптама жүргiзудi ұйымдастыру; 
      4) кең таралған пайдалы қазбаларды барлауға, өндiруге немесе бiрлесiп барлау мен өндiруге арналған келiсiм-шартты қоспағанда, келiсiм-шарт жасасу және оны тiркеу; 

5) жер қойнауын пайдаланушылардың келiсiм-шарттардың талаптарын орындауының мониторингi және оны бақылау. Келiсiм-шарттардың талаптарын орындауды сақтау мониторингiнiң және оны бақылаудың құрылымын, мазмұнын және оны жүзеге асыру тәртiбiн Қазақстан Республикасының Үкiметi белгiлейдi;

6) жер қойнауын пайдалану құқығын табыс етуге рұқсат беру, сондай-ақ жер қойнауын пайдалану құқығын кепiлге беру жөніндегі мәмілені тіркеу;

7) контрактiнi заңдарда көзделген тәртiппен және негiздер бойынша атқаруды және бұзуды қамтамасыз ету;

8) Қазақстан Республикасының Үкiметiне контрактiнiң орындалу барысы туралы жыл сайынғы есептi табыс ету;

9) мүдделi мемлекеттiк органдармен бірлесе отырып, жер қойнауын пайдалану құқығын алу конкурсының талаптарына енгiзу үшiн жер қойнауын пайдалану және iлеспе қызметте жоғары технологиялар, жаңа және өңдеу өндiрістерi, магистральдық және өзге де құбырлар, инфрақұрылымдық және өзге де объектiлердi тұрғызу мен бiрлесiп пайдалану операцияларын жүргiзу кезінде қазақстандық мазмұн, дамыту және пайдалану жөнiнде конкурс қатысушыларына ұсыныстар әзiрлеу;

10) көмiрсутегi шикiзатын өндiру жөнiндегi кен орындарын игеру жобаларын әзiрлеу және бекiту тәртiбiн айқындау;

11) жер қойнауын пайдалану саласындағы нормативтік құқықтық актiлердi, нормативтiк-техникалық құжаттарды әзiрлеу және бекiту.

Жер қойнауын зерттеу және пайдалану жөнiндегi уәкiлеттi орган:

1) жер қойнауын геологиялық зерттеу және кешендi пайдалану саласындағы мемлекеттiк саясатты iске асырады;

2) тау-кен жұмыстарын дамытудың жоспарларын (жобаларын) бекiтедi;

3) көмiрсутегi шикiзатын қоспағанда, пайдалы қазбаларды өндiру жөнiндегi кен орындарын игеру жобаларын бекiтедi;

4) жер қойнауын мемлекеттiк геологиялық зерттеуге, сондай-ақ барлауға және (немесе) өндiруге байланысты емес жерасты құрылыстарын салуға және (немесе) пайдалануға жер қойнауын пайдалану құқығын бередi;

5) пайдалы қазбалар қорларының, пайдалануға берiлетiн жер қойнауы учаскелерi туралы геологиялық және экономикалық ақпараттың, жер қойнауын мемлекеттiк геологиялық зерттеу және мониторинг жөнiндегi жұмыстарды жүргiзуге арналған жобалық-сметалық құжаттаманың мемлекеттік сараптамасын ұйымдастырады және жүргiзедi, пайдалы қазбалардың қорларын бекiтедi;

6) пайдалы қазбалар қорларының мемлекеттiк балансын, кен орындарының және пайдалы қазбалар көрiнiс белгілерiнiң, қауiпті геологиялық процестердiң мемлекеттік кадастрларын жасауды ұйымдастырады және жүргізедi;

7) тарихи шығындардың көлемiн, жер қойнауы туралы геологиялық ақпарат алудың құны мен шарттарын айқындайды; 

8) жер қойнауының геологиялық ақпаратының республикалық және аумақтық қорларын ұйымдастырады және жұмыс iстеуiн қамтамасыз етеді;

9) атқарушы органдар мен жер қойнауын пайдаланушылардың Қазақстан Республикасының жер қойнауы және жер қойнауын пайдалану туралы заңнамасын және кең таралған пайдалы қазбаларға қатысты бөлiгiнде жер қойнауын пайдаланудың белгiленген тәртiбiн сақтауын бақылауды жүзеге асырады;

10) жер қойнауын зерттеу және пайдалану мониторингiн жүзеге асырады;
      11) жер қойнауының ұтымды және кешендi пайдаланылуын бақылауды жүзеге асырады;

12) жылдық жұмыс бағдарламаларын келiседi;

13) жер қойнауын зерттеу және пайдалану саласындағы нормативтік-техникалық құжаттарды әзiрлеудi жүзеге асырады.

Облыстық (республикалық маңызы бар қаланың) атқарушы органдардың құзыретi:

1) жер туралы заңдарға сәйкес, контрактыда белгiленген мөлшерде және мерзiмге жер қойнауын пайдаланушыға жер пайдалану құқығына жер учаскесiн бередi; қажет болған жағдайда көрсетiлген мақсаттар үшiн жер туралы заңдарда анықталған тәртiппен жеке меншiк иесiнен немесе жер пайдаланушыдан жер учаскесiн алып қояды;

2) өздерiне заң актiлерi берген құзырет шегiнде жер қойнауын пайдалану операцияларын жүргiзу үшiн берiлген жер және су учаскелерiнiң қорғалуына, жер қойнауын пайдаланушының экологиялық қауiпсiздiк ережелерiн бұзбауына, археологиялық ескерткiштер және басқа тарихи-мәдени мұра объектiлерiнiң сақталуына бақылауды жүзеге асырады;
      3) контракт жасалған кезде аймақ тұрғындарының әлеуметтiк-экономикалық және экологиялық мүдделерiн сақтаумен байланысты мәселелердi шешу үшiн жер қойнауын пайдаланушымен келiссөздер жүргiзуге қатысады;

4) қазақстандық мазмұн мен аумақтарды әлеуметтiк дамыту бөлiгiнде жер қойнауын пайдаланушылардың келiсiм-шарт мiндеттемелерiн орындау мониторингiн жүзеге асыруға қатысады; 

5) жер қойнауын пайдаланушыларға Қазақстан Республикасының заңдарында белгiленген тәртiппен шетелдiк жұмыс күшiн тартуға рұқсат бередi; 

6) мемлекеттiк және (немесе) халықаралық стандарттарға сәйкес келетiн және жер қойнауын пайдалану жөнiндегi операцияларды жүргiзу кезiнде конкурстық негiзде сатып алу үшiн немесе келiсiм-шартпен байланысты iлеспе қызмет үшiн қазақстандық өндiрушiлер мен Қазақстанда шығарылатын тауарларды, орындалатын жұмыстарды және көрсетiлетiн қызметтердi мемлекеттiк тiзiлiмге енгiзiлуге тиiстi тауарларды, жұмыстарды және көрсетiлетiн қызметтердi өндiретiн салада тiркелген ұйымдар бойынша деректердiң тiзiлiмiн жасауды жүзеге асырады; 

7) кең таралған пайдалы қазбаларды барлауға, өндiруге және бiрлескен барлау мен өндiруге келiсiм-шарттар жасасады, оларды тiркейдi және орындайды; 
      8) жер қойнауын пайдалануға байланысты ғылыми, тарихи-мәдени және эстетикалық мәнi бар объектiлердi құру мен сақтауға жәрдемдеседi;
      9) құзыреттi орталық атқарушы органдармен келiсе отырып, жергiлiктi маңызы бар мемлекеттiк табиғи-қорық қорының геологиялық, геоморфологиялық және гидрогеологиялық объектiлерi мен экологиялық, ғылыми, мәдени және өзге де жағынан ерекше құнды, жергiлiктi маңызы бар ерекше - қорғалатын табиғи аумақтардың санатына жатқызылған жер қойнауы учаскелерiнiң тiзбесiн бекiтедi.

Құзыреттi орган контрактiнi жасау және атқару жөнiндегi өзiнiң қызметiнiң барысында Қазақстан Республикасы мүдделерiнiң сақталуын қамтамасыз етуге және өндiру жөнiндегi операцияларды жүргiзуге кен орындарының қорларына мемлекеттiк сараптамадан және өнеркәсiптiк санаттағы қорлары бар екендiгi расталғаннан кейiн ғана конкурс өткiзуге және келiсiм-шарттар жасауға мiндеттi.

Жер қойнауы заңдардың, Жер кодексінен, Су кодексінен айырмашылығы сол, жер қойнауы және минералдық шикізатты ұқсату туралы заңдарды бүзғаны үшін жауаптылыққа тартудың түрлерімен бірге, сол жауаптылыққа жататын заң бұзушылықтың да түрлерін анықтап береді.

Жер қойнауын пайдалану мен қорғау саласындағы мемлекеттiк органдардың функциялары

Жер қойнауын қорғауды мемлекеттiк бақылауды қоршаған ортаны қорғау саласындағы уәкiлеттi орган жүзеге асырады.

Жер қойнауын қорғауды мемлекеттiк бақылаудың мiндетi жер қойнауын пайдаланушылардың Қазақстан Республикасының жер қойнауы және жер қойнауын пайдалану туралы заңнамасының жер қойнауын пайдалану жөнiндегi операцияларды жүргізген кезде жер қойнауының ластануын болғызбау және жер қойнауын пайдалану жөнiндегi операциялардың қоршаған ортаға зиянды әсерiн азайту бөлiгiнде сақталуын бақылауды қамтамасыз ету болып табылады.

Жер қойнауын қорғауды мемлекеттiк бақылау:

1) жер қойнауын қорғаудың мемлекеттiк мониторингін;

2) жер қойнауын қорғау саласына жататын лицензиялық-келiсiм-шарттық талаптардың сақталуын бақылауды;

3) жер қойнауына зиянды заттарды, радиоактивтiк қалдықтарды көмудi және қалдық суларды ағызуды бақылауды;

4) жер қойнауының кен орны мен қоршаған ортаның бүлiнуiне әкеп соғатын ластанудан, су басудан, өрттен және техногендiк процестерден сақталуын бақылауды;

5) жер қойнауын пайдалану объектiлерiнiң консервациялануын және жойылуын бақылауды;

6) жер қойнауын пайдалану жөніндегі операцияларды жүргізу кезiнде авариялар мен өзге де қауіптi жағдайларды болғызбау жөнiндегi iс-шаралардың орындалуын бақылауды қамтиды.

Жер қойнауын зерттеудi және пайдалануды мемлекеттiк бақылауды жер қойнауын зерттеу және пайдалану жөнiндегi уәкiлеттi орган жүзеге асырады.

Жер қойнауын зерттеудi және пайдалануды мемлекеттiк бақылау мiндетi жер қойнауын пайдаланушылардың кен орындарын iздестiру және бағалау, өндiру кезiнде минералды шикiзатты ұтымды және кешендi пайдалану, өндiруге байланысты емес жерасты құрылыстарын салу және пайдалану үшiн геологиялық зерттеу және жер қойнауы учаскелерiн бағалау кезiнде Қазақстан Республикасының жер қойнауы және жер қойнауын пайдалану туралы заңнамасын сақтауын бақылауды қамтамасыз ету болып табылады.

Жер қойнауын зерттеудi және пайдалануды мемлекеттiк бақылaу:

1) қорларды ашуды, дайындауды және қазып алуды қамтамасыз ететiн, кен орындарының бай учаскелерiн таңдап игерудi болғызбайтын жер қойнауын геологиялық зерттеу мен пайдалануды, кен орындарын игерудiң техникалық жобалары шешiмдерiнiң сақталуын бақылауды;

2) пайдалы қазбалардың сыртқа шығарылатын және жер қойнауында қалдырылатын қорлары мен оларды өндiру кезiндегi ысырапты есепке алудың дұрыстығын бақылауды қамтиды.

Жер қойнауының мемлекеттiк қоры Қазақстан Республикасының жер қойнауларынан құралады.

Жер қойнауының мемлекеттiк қорын тиiмдi пайдалануды қамтамасыз ету мақсатында мыналар жүргiзiледi:

1) жер қойнауының мемлекеттiк мониторингi;

2) жер қойнауына мемлекеттiк сараптама;

3) геологиялық ақпаратты мемлекеттiк сақтау; 

4) пайдалы қазбалар қорының мемлекеттiк балансын жасау.

Жер қойнауын пайдаланушылар алғашқы есепке алу материалдарына негiзделген жер қойнауының жай-күйi туралы геологиялық есептi Қазақстан Республикасының Үкiметi бекiткен арнаулы нысандарға сәйкес бередi.

Жер қойнауының мемлекеттiк Мониторингi жер қойнауының мемлекеттiк қорын тиiмдi пайдалануды қамтамасыз ету, олардың өзгеруiн уақытылы анықтау және бағалау, келеңсiз процестердiң зардаптарының алдын алу және жою үшiн жер қойнауының жай-күйiн бақылау жүйесi болып табылады.

Жер қойнауын ұтымды және кешендi пайдалануға жағдайлар жасау, жер қойнауын пайдалануға төлемдердi, жер қойнауын пайдалануға берiлетiн жер қойнауы учаскелерiнiң шекараларын анықтау мақсатында пайдалы қазбалардың, барланған кен орындарының қоры мемлекеттiк сараптауға жатады. 

Өндiруге арналған жер қойнауын пайдалану құқығына ие мердiгер Өндiрудi пайдалы қазбалардың қорына мемлекеттiк сараптама жүргiзiлгеннен кейiн ғана бастауға құқылы. Мемлекеттiк сараптаманың барланған пайдалы қазбалардың қорын игерудiң тиiмдiлiгi жайындағы қорытындылары оларды мемлекеттiк есепке қоюға негiз болып табылады.

Мемлекеттiк сараптамаға ұсынылған геологиялық материалдар пайдалы қазбалар қорының мөлшерi мен сапасын, олардың республика экономикасындағы маңызын, Өндiрудiң тау-кен техникалық, гидрогеологиялық, экологиялық және басқа жай-күйiн объективтi бағалауға мүмкiндiк берген жағдайда мемлекеттiк сараптама кен орнын геологиялық зерделеудiң кез келген сатысында жүргiзiлуi мүмкiн.

Өндiруге байланысты емес жер асты құрылыстарын салуға және пайдалануға жарамды жер қойнауы учаскелерi туралы геологиялық ақпарат та мемлекеттiк сараптауға жатады. Жер қойнауының мұндай учаскелерiн жер қойнауын пайдалануға беру геологиялық ақпаратты мемлекеттiк сараптаудан өткiзгеннен кейiн ғана жүргiзiледi.

Пайдалы қазбалар қорларының мемлекеттiк балансын жер қойнауын зерттеу және пайдалану жөнiндегi уәкiлеттi орган Қазақстан Республикасының минералдық-шикiзат базасының жай-күйiн есепке алу мақсатында жүргiзедi.

Пайдалы қазбалар қорының мемлекеттiк балансында коммерциялық жолымен табылған, пайдалы қазбалардың әр түрiнiң қорының мөлшерi, сапасы мен зерделену дәрежесi, олардың орналасуы, өндiрiстiк игерiлу дәрежесi, өндiру, ысырабы мен өнеркәсiптiң пайдалы қазбалардың барланған қорларымен қамтамасыз етiлуi туралы мәлiметтер болуы қажет.

Пайдалы қазбалар қорларын мемлекеттiк балансқа енгiзу және оларды мемлекеттiк баланстан шығару тәртiбiн Қазақстан Республикасының Үкiметi белгiлейдi. Жер қойнауын зерттеу және пайдалану жөнiндегi уәкiлетті орган мемлекеттiк органдарға Қазақстан Республикасының заңнамасында белгiленген тәртiппен пайдалы қазбалар қорларының мемлекеттiк балансы жөнiндегi ақпаратты табыс етедi.

Пайдалы қазбалар кен орындарының және көрiнiс белгiлерiнiң мемлекеттiк кадастрын, жер қойнауын зерттеу және пайдалану жөнiндегi уәкiлеттi орган жер қойнауын геологиялық зерттеудiң салалық (секторлық) және аймақтық бағдарламаларын әзiрлеудi, кен орнын кешендi пайдалануды қамтамасыз ету, сондай-ақ басқа да мiндеттердi шешу мақсатында жүргiзедi. 

Пайдалы қазбалар кен орындарының және көрiнiс - белгiлерiнiң мемлекеттiк кадастры әрбiр кен орны бойынша негiзгi және онымен бiрге жатқан басқа пайдалы қазбалардың саны мен сапасы және олардағы компоненттердiң мөлшерi мен сапасы, кен орнын игерудiң тау-кен техникалық, гидрогеологиялық, экологиялық, тағы басқа жай-күйi мен оны геологиялық-экономикалық бағалау, сондай-ақ пайдалы қазбалардың анықталған көрiнiс-белгiлерi туралы мәлiметтерден құралады.

Жер қойнауына зиянды заттарды, радиоактивтiк қалдықтарды көмудiң және қалдық суларды ағызудың мемлекеттiк кадастрын қоршаған ортаны қорғау саласындағы уәкiлеттi орган жер қойнауын және қоршаған ортаны қорғау халықтың қауiпсiздiгiн қамтамасыз ету мақсатында жүргiзедi. 

Жер қойнауына зиянды заттарды, радиоактивтiк қалдықтарды көмудiң және қалдық суларды ағызудың мемлекеттiк кадастры мөлшерi мен сандық көрсеткiштерi көрсетiлген көмiлген заттар мен ағын сулардың типтерi мен түрлерiн сипаттайтын мәлiметтер, көму мен ағызудың тау-кен техникалық, арнаулы инженерлiк-геологиялық, гидрогеологиялық және экологиялық жай-күйi туралы мәлiметтердi қамтиды.

Техногендiк минералдық түзiлiмдердiң мемлекеттiк кадастрын  жер қойнауын зерттеу және пайдалану жөніндегі уәкiлетті орган жүргiзедi.

Техногендiк минералдық түзiлiмдердiң мемлекеттiк кадастры сақтаудың сандық және сапалық көрсеткiштерiн, тау-кен техникалық және экологиялық жай-күйi көрсетiлген техногендiк минералдық түзiлiмдердiң типi мен түрлерiн сипаттайтын үйме объектi туралы мәлiметтердi қамтиды.

